
Deel 2: 

Die Steenkamp voorgeslagte 

Jan Steenkamp 

  

 

Hoofstuk 2 

Jan Steenkamp (a) 

(? – 1744) 
 

Oriëntasie 
 
Jan Steenkamp het in 1701 as matroos in die Kaap aangekom. In 1706 keer hy terug na Nederland en kom in 
1707 weer in die Kaap aan. Hy was eers in diens van die VOC en sedert 1714 is hy ‘n vryburger en ’n boer. Hulle 
woon op die plaas Slot van de Paardeberg. 
 
Hy trou in 1714 met Geesje Visser toe sy nagenoeg 28 jaar oud was.  Hulle het vier kinders gehad in ’n huwelik 
van omtrent vier jaar. Geesje sterf omstreeks 1719 toe sy na beraming 33 jaar oud was. 
 
Daarna trou Jan met die vyftienjarige Jannetje van Eck. Hulle het tien kinders gehad in ’n huwelik van ongeveer 
23 jaar. Na Jan se dood het Jannetje weer getrou en sy is in 1772 in die ouderdom van omtrent 67 jaar oorlede. 
Sy en haar tweede man is vermoor. 
 

Genealogiese gegewens 
 
a STEENKAMP, Jan: †Tulbagh, Het Slot van de Paardeberg 17441.  
 
x Kaapstad 14.10.17142: VISSER, Gesina (Geesje): *c. 16863; ≈Kaapstad 1.9.16864; †c. 17195. Dogter van Gerrit 
Jansz Visser en Jannetjie Thielemans. 
 
xx Paarl 19.5.17206: VAN ECK, Jannetje: *Kaap 17057; †Roggeveld 17728. Dogter van Adriaan van Eck en 
Johanna Haester. 
[Sy – 
xx Swartland 2.4.17479: TEUTMANN (TREUTMAN/TRAUTMANN), Johann Heinrich10: †Roggeveld 177211] 
 

Erkenning 
 
Dr. C. I. Steenkamp het in die genealogiese tydskrif Familia twee artikels gepubliseer oor die herkoms van Jan 
Steenkamp. Die twee artikels word as bronne verstrek waar dit benut word in hierdie hoofstuk. 
 
Dit is met groot waardering dat gebruik gemaak word van die inligting wat dr. Steenkamp beskikbaar gestel 
het. 

